
chasini tanlab olish, yoki bo‘lmasa qo‘yilgan savolga o‘z javobini berishi mumkin 
bo‘lgan. 

Abu Nasr ibn Muhammad al-Forobiy ta’lim-tarbiyada o‘qituvchining muhim rolini 
qayd qilib, tarbiyachining ma’naviy qiyofasiga e’tibor beradi. “O‘qituvchining yurish-turi-
shi, muomalasining umumiy majburiy tartib, qoidasi”, ― deb yozgan Abu Nosir Forobiy, 
― shundan iborat bo‘lishi kerakki, u ortiqcha qattiqqo‘llikni, haddan tashqari muvofiqni 
qilmasligi kerak, chunki shafqatsizlik ta’lim oluvchini ustozga qarshi qilib qo‘yadi, no-
jo‘ya harakatga yo‘l berish (erkalatib yuborish) esa uning shaxsini behurmat qilishga 
sabab bo‘ladi, uning dars berishga va faniga behafsalalikni yuzaga keltiradi, yoki 
aytishlaricha, ular suv toma-toma xuddi toshni o‘yganga qiyoslaydi.  

Forobiy didaktika uchun analiz–sintez alohida ahamiyatga ega ekanligini ko‘rsatadi. 
Uning fikriga ko‘ra fikr va mulohazaning, oshkora narsadan pinhona narsaga o‘tishi ikki 
yo‘l bilan: 1) sintez usuli, 2) tahlil usuli bilan amalga oshiriladi. 

Atoqli ensiklopedist olim, tabobat ilmi sultoni, faylasuf, shoir, musiqashunos Abu Ali 
ibn Sino o‘qituvchini yoshlarga ta’lim-tarbiya berishda tarbiya mazmunini, usul va vosi-
talarini yaxshi biladigan, dovyurak, pok vijdonli, ko‘ngilchan inson deb tasavvur qiladi. 
“O‘qituvchining yuragi meni o‘quvchilikka qabul qilib olgandan keyin tasodiflar og‘ushi-
da qolmaslik, muvaffaqiyatsizliklar bo‘lmasligi uchun, u insonning tarbiyasi bilan shun-
chalik shug‘ullanishi zarur. Abu Ali ibn Sino fikricha, o‘qituvchi ― donishmanddir. Ta’lim 
usullarini ishlab chiqish va ta’riflab berishda qomusiy olim, matematika, astronomiya, 
huquqshunoslik kabi sohalar bilan shug‘ullangan Muhammad ibn Muso al-Xorazmiy-
ning xizmati kattadir. Olimning o‘quvchiga yoki ta’lim oluvchiga murojaat q ilishdek me-
todik usuli shubhasiz katta qiziqish uyg‘otadi: “Agar sen... bilishni istasang, bunday 
qilgin”; “Agar sen deb aytsang, bu shuni bildiradi”; “Qoida quyidagichadir: qo‘sh, ayirib 
tashla, ko‘paytir, bo‘l”; “Agar sen... masala bilan to‘qnashsang, uning to‘g‘ri yechimini 
topishga urinib ko‘rgin”; “Senga qanday qilib... ko‘paytirishni aytib beraman”.  

 
 

S. Ismatov   
Buxoro davlat universiteti 

 
BOSHLANG’ICH SINF O‘QUVCHILARINING  IJODIY QOBILIYATLARINI 

SHAKLLANTIRISHDA MA’NAVIY-AXLOO‘IY TARBIYANING AHAMIYATI  
 

O‘quvchilarni ma’naviy-axloo‘iy tarbiyalashning samaradorligini oshiruvchi vositalar-
dan biri – pedagogika-psixologiya fanlari orasidagi o‘zaro nazariy va amaliy birlikning 
ta’minlanishidir. Buni quyidagi ayrim mavzular va ular orasidagi bog‘lanishlar orqali 
ham ko‘rish mumkin: umumiy psixologiya faniga kirish mavzusida bu fanning obyekti –
inson, predmeti – inson psixologiyasining namoyon bo‘lishi va taraqqiyoti qonunlari 
ekanligi; odamning psixik yig‘indisi esa xulq-atvor deyilishi va boshqa (psixik holat, psi-
xik jarayon)lar uqtiriladi. Bu esa, pedagogikaning obyekti ― inson, predmeti ― insonni 
maqsadga muvofiq ravishda tarbiyalash qonuniyatlari ekanligini biluvchi o‘quvchilarga 
bu ikki fan obyekti umumiy inson ekanligini ko‘rsatadi. 

Umumiy psixologiyaning “Hissiyot” mavzusi orqali ma’naviy hissiyotlar, axloqiy me’-
yorlardan “yaxshi va yomon”, “adolatli–adolatsiz”lik, “mustaqil va mas’uliyatlilik”, “sabr-
toqatlilik”, “ishonchga kirish va ishonchni oqlash”, “ma’naviy burch va mas’uliyat”, 
“uyalish va vijdon”, “ochiq chehralik va ochiqqo‘llik”, vatanparvarlik hislarini tarbiyalash-
da unumli foydalanish mumkin. Chunki ma’naviyatning mazmuni, axloqiy me’yorlarning 
shakllanish qonuniyatlari, ma’naviy bilmilarni shaxs burchi, odatiga aylantirish uslublari, 
vositalari, shakllari, milliy g‘urur va g‘oyaviy sodiqlikni shakllantirish, vijdon tarbiyasi, 

ta’limning kasbiy ma’naviy-tarbiyaviy imkoniyatlarini ana shu maqsadlarga yo‘naltirishni 
taqozo qiladi. 

“Ong haqida tushuncha. Psixika va ongning rivojlanishi” mavzusi o‘quvchilarni ong 
va uni shakllantirish usullari, mazmuni, mohiyati, milliy o‘zlikni anglashni shakllantirish, 
mafkuraviy ongni tarbiyalash uslublarining psixologik asoslari bilan qurollantiradi. De-
mak, ushbu psixologik mavzuni o‘zlashtirmasdan turib, milliy g‘ururni, o‘zlikni, milliy 
ongni tarbiyalashga kirishish mumkin emas. Ilm-fan taraqqiy etgan zamonaviy davrda 
kasbiy ma’naviy-tarbiyaviy jarayonni tashkil qilishda o‘quvchining nafaqat aql-zakovati, 
tafakkuri, qobiliyati, balki hissiy dunyosiga ham katta o‘rin ajratilishi kerak. 

O‘quvchilarda kasbiy ma’naviy sifatlarni shakllantirish nafaqat ijtimoiy-pedagogik, 
balki ijtimoiy-psixologik masala hamdir. Buni keyingi yillarda respublikamiz psixologlari 
tomonidan qo‘lga kiritilayotgan natijalar yaqqol ko‘rsatmoqda.  

Taniqli psixolog A.I. Shcherbakovning aytishicha, “ta’limning vazifasi tayyor ma’lu-
mot berish emas, balki ijodiy, tabiiy va ijtimoiy hayot hodisalarini o‘zi mustaqil tahlil qi-
lishga qodir jamiyat va avval tayyor holda mavjud bo‘lmagan yangi ma’lumotni yara-
tishga qodir shaxsni tarbiyalashdir”.  

Ma’naviy-ma’rifiy faoliyat murakkab ijtimoiy-pedagogik va ijtimoiy-psixologik jarayon-
dir. Bu jarayon “Kadrlar tayyorlash milliy dasturi”da ko‘zda tutilgan, o‘zida Birinchi Prezi-
dentimiz  I.A. Karimov asarlarida belgilab berilgan ijobiy fazilatlarni mujassam qilgan 
shaxsning ma’naviy-ma’rifiy faoliyatini ta’minlashga xizmat qiladi. 

 
 

Н. Жумаев, М. Файзуллаева  
Бухоро давлат университети  

 
ГЛОБАЛЛАШУВ ЖАРАЁНИ ВА КОМИЛ ИНСОН ТАРБИЯСИ 

 
Бугунги глобаллашув жараёнида ёш авлод тарбияси муҳим ва долзарб маса-

лалардан биридир. Чунки, глобаллашув шароитида ёшларни маънавий-ахлоқий 
шаклланишига жиддий эътибор қаратиш ҳар қачонгидан ҳам устувордир.   

Комил инсон ҳақида гапирар эканмиз, ўзбек миллий тарбияшунослик илми ва 
амалиётининг асосини ташкил қилувчи бебаҳо меросига назар ташламаслик мум-
кин эмас. Ўзбек халқининг таълим-тарбия анъаналари зардуштийлик давридан 
бошлаб Ислом динининг вужудга келиши-ю, мусулмонлар дунёси даври иймон-
эътиқодини ифода этиб келаётган Қуръони Карим таълимотида, ҳадису-шариф-
ларда, халқимизнинг эртак ва достонлари, миллий қадриятлари-ю, урф-одатлари-
да ўз аксини топган. 

Ўрта аср Шарқининг машҳур мутафаккири Абу Наср Форобий инсон шахсини 
камол топтиришнинг йўл-йўриқларини кўрсатиб, тарбиялаш икки хил услуб ёрда-
мида, яъни, ихтиёрий-мажбурий тарзда олиб борилиши мумкинлиги, агар тарбия-
ланувчи ақлий ва ахлоқий хислатларни, билимли бўлиш, ҳамда тўғрилик, ҳақиқат-
ни севиш, жасурлик, дўстларга садоқат каби фазилатларни эгаллашга интилмаса, 
уни тарбиячи, муаллим ўргатиши кераклиги  ва бундай фазилатлар эса инсонни 
етук бахтга, саодатга етаклаши ҳақида фикр билдиради. 

Етук шахснинг шаклланишида талабчанлик ва қаттиққўллик  ҳақида Ҳазрат 
Хожа Баҳовуддиндан “Қаҳр билан толибга таъсир қилиш тўғрими?” ― деб сўра-
ганларида у киши шундай жавоб берадилар: “Қаҳр, яъни ғазаб икки хил маънога 
эга бўлади: ҳақиқий қаҳр-ғазаб камолот сифатидир. Бунда тарбияланувчини 
лоқайдлиги учун унга ғазаб билан тўғри йўлга йўналтирилади. Сабабсиз қаҳр-ға-
забланиш зарарлидир... Аҳли иршод (пиру устозлар) сайёд (овчи) кабидурларки, 

